
					ఈ పుట అచ్చుదిద్దబడ్డది




		
ను రాజులకు గడుంగడు సహాయ మొనరించి జయము చేకూర్చును. యిట్టి సహాయ మొనర్పదగిన వేమైన గలవా?



	 







	ఉ.	
వారణసేవ లెన్నయిన వాజిబలుండగు రాజు కెప్పుడున్

వైరుల బోర గెల్తురని వారణరాజలు నిక్కువంబు దు

ర్వారపువాజి యొక్కటి నివాసమునం కలిగున్న ఱేనికిన్

వారక శంకనొందుదురు వైరులు మున్నుగ కంపభూవరా.

	శా.	
విశ్వంబందు వసుంధరాపతులకున్ విఖ్యాతిబీజంబులై

యశ్వంబుల్ గడునాథుకార్యములు చేయంజాలుచందంబునన్

శశ్వద్దాన వమాంపటీనిలసనస్తంబేరమం బుల్కడున్

యైశ్వర్యాఢ్యపదాతిలోకములు సేయంజాలునే క్రమ్మరన్.

	చ.	
కరిరథవీరభీషణవికారజలగ్రహకోటిచేత దు

స్తరమగు వైరిభూరమణ |సైన్యపయోధి నెన్నశశ్వమం

దరగిరి ద్రచ్చెగాక మరి తక్కినరీతులు ద్రచ్చవచ్చునే

యరయగ వీరలక్ష్మి నిలనొభశతంపధరాతలేశ్వరా.

గజబలములు రథములు పదాతులు జలములతో నింపబడిన కందకములు గల్గి తరింప శక్యమి కాకయుండు శత్రురాజుల సైన్యమను పాలసముద్రమును ద్రచ్చుటకు నశ్వమె మందరపర్వతము. అదియే లేనిచో శత్రుసైన్యపయోధి ద్రచ్చుట యెట్లు?



	 







	మ.	
ధరణీమండల మెల్ల నశ్వముల చేతం జాల సిద్ధించు న

ద్ధరణీమండల సిద్ధియైన వలనం  ధర్మార్థకామంబులన్

ధరణీ పాలకమండలంబులకు హస్తప్రాప్తమౌ గాన య

ద్ధరణీరాజుల లాభసంపదకు గంధర్వంబులే మూలముల్.

రాజ్యభోగములు అశ్వముల చేత లభించును. రాజ్యమువలన ధర్మార్థకామమోక్షంబులను చతుర్విధ ఫలంబులు లభించును. కా

		 ఈ పేజీలో చివరి మార్పు 7 సెప్టెంబరు 2022న 00:25కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

